
Samandrag 

Rapporten er utarbeida av SWECO 24.11.2015 og oppdatert av Multiconsult 09.06.17. 

Jordbruk og skogbruk 

Totalt er det 51 eigedomar med jordbruksareal som vert direkte påverka av tiltaket. Berekna 
arealbeslag er om lag 31,4 daa fulldyrka jord, 19,6 daa overflatedyrka jord og 14,0 daa 
innmarksbeite. For eit stort fleirtal av desse eigedomane er arealbeslaget svært lite. Heile 
34 av dei 51 eigedomane mister under 1 daa med jordbruksareal, medan berre tre 
eigedomar mister over 5 daa jordbruksareal. I snitt mister kvar eigedom 1,28 daa 
jordbruksareal.  

Totalt er det 97 eigedomar med skogsmark som vert direkte påverka av tiltaket. Berekna 
arealbeslag er om lag 52,3 daa skog av svært høg bonitet, 82,5 daa skog av høg bonitet, 
2,6 daa skog av middels bonitet og 11,9 daa impediment. I gjennomsnitt mister kvar 
eigedom 1,54 daa skogsmark. 

I tillegg vil noko areal bli midlertidig råka i anleggsfasen. Dette utgjer 93,8 daa 
jordbruksareal og 185,7 daa skogsmark, eller i snitt hhv. 2,84 og 2,35 daa per eigedom 
som vert råka. Dette arealet vil bli tilbakeført til jordbruksareal når anleggsarbeidet er 
avslutta.  

Tiltaket er vurdert å ha midels negativ konsekvens for jord- og skogareal i anleggsfasen, 
og liten til middels negativ konsekvens på lang sikt. 

Utmarksbeite 

I planområdet er det registrert attgroing og dels låg utnyttingsgrad innanfor fleire 
innmarksbeite. Under synfaring av planområdet vart det ikkje gjort observasjonar som tyda 
på aktiv bruk av utmarksbeite. Tiltaket er difor vurdert å ha ubetydeleg konsekvens for 
utmarksbeite. 

Georessursar 

Det er ikkje registrert drivverdige georessursar innanfor planområdet, og tiltaket er difor 
vurdert å ha ubetydeleg / ingen konsekvens på dette området. 

Utmarksressursar  

Hjort er ein verdifull utmarksressurs i planområdet, elles er det lite verdi av jakt og 
innlandsfiske i planområdet. Tiltaket ventast ikkje å ha nemneverdige negative verknader 
for utmarksressursar utover noko støy og uroing av jaktbart vilt i anleggsfasen. 

Fiskeressursar i sjø 

Knarsvika er registrert som eit lokalt viktig gytefelt for torsk og området vert i tillegg nytta til 
utøving av fiske. Det er også låssettingsplassar i dette området . Det ventast ikkje negative 
verknader for fiskeressursar i sjø. 

Vassressursar 

Det finst ein del grunnvassbrønnar og  overflatebrønnar i planområdet. Nokre av desse kan 
bli negativt påverka av tiltaket og ev. konsekvensar må i så fall avbøtast.  

Samla vurdering 

Generelt er tiltaket vurdert til å ha liten til middels negativ konsekvens for fagområdet 
naturressursar.

1 Innleiing 

1.1 Bakgrunn 

Ein ny gang- og sykkelveg (ca. 10 km) mellom Lindås tettstad og Mongstad er under 
planlegging. Gang- og sykkelvegen vil gå parallelt med dagens fv. 57 (ÅDT ca. 4000, der 
tungtrafikk utgjer ca. 11%). Sjølve køyrevegen vil òg bli oppgradert til U-H4 standard. 
 
Føremålet med planarbeidet er å tilby ei samanhengande og trafikksikker løysning for 
mjuke trafikantar langs fv. 57 mellom Lindås tettstad og Mongstad. Lindås kommune, som 
er planmyndigheit, har ikkje sett krav om konsekvensutgreiing av tiltaket, men SVV 
vurderer det likevel som naudsynt med en kvalitativ vurdering når det gjeld verknadene 
denne planen kan ha for miljø og samfunn. 
 
Føremålet med denne rapporten er soleis å lage ei samanstilling av kva naturressursar 
som finst innanfor planområdet og å gjere ei vurdering av kva verknader tiltaket kan 
medføre både i anleggsfasen og driftsfasen. I enkelte tilfelle er det òg føreslege avbøtande 
tiltak for å redusere konsekvensane for naturressursane i influensområdet. 

1.2 Innhald og avgrensing 

Denne rapporten omhandlar i hovudsak: 
 
 Verdiar knytt til naturressursar (registrering og kartlegging).  

 Verknader planane har for temaet (kvalitativ vurdering og skildring av verknadane). 

 Avbøtande tiltak for å minimere ev. negative konsekvensar (tilråding). 
 
Utgreiinga vurderer verknader for desse naturressursane: 
 
 Vassressursar som drikkevatn og drikkevassbrønnar. 

 Jord- og skogressursar som dyrka og dyrkbar jord, beitemark samt skogsareal. 

 Fiskeressursar i sjø og ferskvatn.  

 Viltressursar som t.d. hjortevilt.  

 Mineralressursar som lausmasser, berggrunn og mineralar. 
 
Utgreiinga gjev informasjon om korleis veganlegget vil påverke naturressursane i 
planområdet. Der negative verknadar ikkje kan unngåast vert det tilrådd avbøtande tiltak. 

 Avgrensingar 

Tiltaket sine mogelege skadeverknader for biologisk mangfald samt forureinande effektar 
på naturmiljø, fisk og ferskvassførekomstar vert omtala i ei eiga temautgreiing. Vidare er 
rekreasjonsverdien av jakt og fiske i influensområdet omtala i fagutgreiinga for friluftsliv.  

2 Metode og datagrunnlag 

2.1 Innleiing 

Føremålet med denne utgreiinga er m.a. å skildre naturressursane i planområdet og 
vurdere verdien av desse basert på verdikriteria i handbok V712. Vidare skal det gjevast ei 
omtale av moglege verknader av planforslaget (arealbeslag m.m.) samt at det skal 
utarbeidast forslag til avbøtande tiltak for å minimere ulempene for naturressursane i 
området.  

2.2 Datagrunnlag 

Datagrunnlaget som denne fagutgreiinga byggjer på kjem i all hovudsak frå offentleg 
tilgjengelega databasar:  
 

Landbruk:  
NIBIO (Norsk institutt for bioøkonomi). Markslag (FKB-AR5) http://kilden.skogoglandskap.no/map/kilden/index.jsp gjev 

detaljert arealressursinformasjon for heile Noreg. FKB-AR5 gjev detaljert informasjon om jordbruksareal, samt informasjon om 

bonitet, treslag m.m. for skogområda. NIBIO har òg ein oversikt over dyrkbar jord, som omfattar skogsmark og anna areal 

som kan gjerast om til fulldyrka jord. Jordkvalitet gjev detaljert informasjon om eigenskapane til jordbruksareala som er 

jordsmonnskartlagt.  

Fiskeri og Havbruk:  

http://kart.fiskeridir.no/default.aspx?gui=1&lang=2 Karttjeneste som viser m.a. kystnære fiskeridata, akvakulturanlegg, etc.  

Georessursar:  

http://www.ngu.no/no/hm/Kart-og-data/Mineralressurser/ Oversikt over førekomstar av metall (malm), industrimineral og 

naturstein, med faktaark for kvar registrerte førekomst. Databasen inneheld både areal og punktregistreringar.  

http://www.ngu.no/no/hm/Georessurser/Sand-grus-ogpukk/ Grus-, pukk- og steintippdatabasen gjev ein oversikt over sand-, 

grus- og pukkførekomstar og uttaksstader i Noreg.  

http://www.ngu.no/no/hm/Kart-og-data/Losmasser/ Oversikt over lausmassene i Noreg. Kvartærgeologiske kart 

(lausmassekart) og systematisk utforskning av lausmassene og eigenskapane deira.  

Vassressursar:  

http://www.ngu.no/no/hm/Georessurser/Grunnvann/ Grunnvassdatabasen www.vannportalen.no, Vann-Nett: www.vann-

nett.no og http://www.nve.no/no/vann-og-vassdrag/databaser-ogkarttjenester/ Den nasjonale grunnvassdatabasen 

(GRANADA) gjev informasjon om brønner og kjelder i lausmasser og fjell, grunnvasskvalitet, overvaking av grunnvatn og 

rapportar om grunnvassundersøkingar. Vannportalen, vann-nett gjev meir informasjon om vassførekomsten utover det som 

finst i den nasjonale grunnvassdatabasen.  
 

Figur 1. Oversikt over offentlig tilgjengelege datakjelder (SVV handbok V712). 

2.3 Supplerande datainnsamling 

I tillegg til datakjeldene nemnt i førre kapittel er det innhenta noko data frå Lindås 
kommune. Dette gjeld kommunal VA-infrastruktur. 
 
Det vart òg gjennomført synfaring i plan- og influensområdet den 21 - 22. august 2015. 
Synfaringa vart gjennomført til fots og med bil, blant anna for å registrere driftstilhøva i 
landbruket og førekomsten av private brønnar. Private brønnar vart registrerte med GPS 
for seinare innlegging i kart. Ein rekkje grunneigarar vart difor kontakta i samband med 

http://kilden.skogoglandskap.no/map/kilden/index.jsp
http://kart.fiskeridir.no/default.aspx?gui=1&lang=2
http://www.ngu.no/no/hm/Kart-og-data/Mineralressurser/
http://www.ngu.no/no/hm/Georessurser/Sand-grus-ogpukk/
http://www.ngu.no/no/hm/Kart-og-data/Losmasser/
http://www.ngu.no/no/hm/Georessurser/Grunnvann/
http://www.vannportalen.no/
http://www.vann-nett.no/
http://www.vann-nett.no/
http://www.nve.no/no/vann-og-vassdrag/databaser-ogkarttjenester/

synfaringa. Alle relevante delar av det opphavlege tiltaksområdet er oppsøkt i felt. 
 
Planområdet vart justert i desember 2016. Det er ikkje gjennomført ny synfaring i samband 
med den påfølgjande oppdateringa av denne rapporten.   

2.4 Verdivurdering 

Verdien av dei registrerte naturressursane finn ein ved å nytte kriteria i handbok V712. 
Ulike offentlege databasar kan innehalde registreringar der verdivurdering er ein del av 
registreringa. I ei fagutgreiing som denne bør slik «standardisert» verdiklassifisering 
vurderast på ny, slik at ein følgjer metodikken i handbok V712 i størst mogleg grad. For 
fastsetjing av verdien nyttast skalaen liten – middels – stor. 
 

Tabell 1. Oversikt over verdikriteria for temaet naturressursar. 

 




